
Réamhfhocal.

Réamhfhocal ó’n Aire Oideachais agus Eolaíochta.

Micheál Uas. Ó Máirtín, T.D.
Is cuid de shaol gach scoile pleanáil agus í ag iarraidh freastal ar riachtanais oideachasúla a daltaí uilig. Is bealach sistéimeach é Pleanáil d’Fhorbairt Scoile go mbíonn poball iomlán na scoile páirteach ann. Bíonn an-chuid scoileanna páirteach i bpleanáil chomhoibritheach den chineál sin mar go gcabhraíonn sé leo athraithe a shárú ar mhaithe le leas a ndaltaí.   

Tugann Pleanáil d’Fhorbairt Scoile straitéis leanúnach do scoileanna a thagann i gcabhair orthu agus iad ag déanamh socraithe dóibh féin chun forbartha.

Tugann Pleanáil Fhorbartha scoile: Intreoir do Scoileanna Dara Leibhéal creatlach achomair de phleanáil fhorbartha scoile – modh oibre agus táirge. Tabharfaidh sé treoir luachmhar do scoileanna atá díreach ag tosnú ar an obair. Beidh sé freisin ina leabhar tagartha do scoileanna atá ag obair cheana féin ar phleanáil fhorbartha scoile ag cabhrú leo ag déanamh scrúdú ar dhul chun cinn agus ag pleanáil breis forbartha.

Is cuid de raon tacaíochta atá á chur i láthair agam do scoileanna tríd an Tionscnamh um Phleanáil d’Fhorbairt Scoile. Cuirfear treoirlínte níos iomláine ar fáil níos déanaí a thabharfaidh comhairle ar chonas an próiseas a chur i bhfeidhm agus ar chonas plean scoile a ullmhú. Tá Tionscadal Forbartha bunaithe le 100 scoileanna páirteach ann chun na dréacht-treoirlínte a thriaileadh agus chun cabhair a thabhairt treoirlínte breise a chumadh. Cuirfear na treoirlínte seo ar fáil do na scoileanna do réir a chéile. Beidh toradh anTionscadail Forbartha ar fáil ag na scoileanna amach anseo.

Is mian liom mo bhuíochas a chur in iúl do ghach éinne a bhí páirteach san obair agus an Réamhfháisnéis seo á h-ullmhú. Is mian liom buíochas speisialta a thabhairt don Bhuíon Oibre a dhréachtaigh an doiciméad agus do na h-ionadaithe ó na páirtithe go léir san oideachas a chabhraigh go mór sa bhfeachtas comhoibritheach.

Guím gach rath ar an dtionscadal tábhachtach seo.

Micheál Ó Máirtín T.D.  Aire Oideachais agus Eolaíochta.

Admhálacha

Bhí páirt ag líon mór daoine in ullmhú an fhoillsiúcháin Pleanáil Fhorbartha Scoile: Intreoir do scoileanna Dara Leibhéal. Go speisialta déantar admháil anseo leis na daoine díograiseacha seo a thug an-chabhair go deo.

Baill na Comhairle.

Micheál Corley, Cumann na Meánmhúinteoirí , Éire.

Pádraigín Uí Ríordáin, Aontas Múinteoirí Éireann.

Micheál Mac Canna, Cumann Náisiúnta Príomhoidí agus Leasphríomhoidí

Brian Cannon, Cumann na Scoileanna Pobail is Cuimsitheacha.

Charles McManus, Cumann Gairmoideachais Éireann.

Eilís Humphreys, Comhchoiste Bainisteoireachta Aontaithe.

Rose Tully, Comhairle Náisiúnta na dTuismitheoirí – Iar-bhunscoil.

Diarmuid Morris, C.O.R.I.

Carl Ó Dálaigh, Leasphríomhchigire, An Roinn Oideachais agus Eolaíochta
 

An Buíon Oibre.

Lorcán Mac Conaonaigh, Príomhchigire Cúnta, An Roinn Oideachais agus

                                                                                                                       Eolaíochta

Pádraig Ó Conghaile, Cigire Scoileanna, An Roinn Oideachais agus 

                                                                                          Eolaíochta.

Bríd Uí Ríordáin, Cigire Scoileanna, An Roinn Oideachais agus Eolaiochta.

Aine Ní Mhaolchatha, Cigire Scoileanna, An Roinn Oideachais agus

                                                                                           Eolaíochta.

Sinéad Breathnach, Priomhoide ar iasacht  ó Mheánscoil Naomh Laoise,

                                                                             Carraig Mhachaire Rois.

Ba mahaith le baill na Buíne Oibre buíochas a ghabháil le gach éinne a thug cabhair dóibh agus go speisialta le :

Úna M.Collins chf, Ollscoil Náisiúnta na hÉireann, Má Nuad

Padraig Diggins, Stiúrthóir, Ionad Oideachais Droim Conrach

Luke Monaghan,Institiúd Oideachais, Marino.

Seamus McGuiness, Ollscoil Átha Cliath, Coláiste na Trionóide.

Maura Grant, Comhordaitheoir, Breaking the Cycle,Urban Phase.

Dan Condren agus Mary Slattery, Mol an Óige.

Deirdre Stuart, Larionad Taighde ar Oideachas, Droim Conrach.

Foireann Tacaíochta, Clár Gairme na hArdteistiméireachta.

Foireann Tacaíochta Ardteistiméaracht Fheidhmeach

Aidan Savage agus Noreen Walsh, Scoil Phobail,Cill an Ardáin.

Sean Ashe, Scoil Iarbhunoideachais, Má Nuad.

Sr.Marie Céline, Oifig Oideachais Loreto.

Sr.Patricia Kelly, Ionad Oideachais na Trócaire, Tuaim.

Binse Oideachais,Ionad Acmhainne Réigiúnach, An tIúr.

Ferdia Kelly, Brian Flannery agus Helen O’Sullivan, Oifigí

            Oideachais na mBráithre Críostaí.

Lucy Fallon-Byrne, Anne Looney agus John Hammond,

    Comhairle Náisiúnta  Curaclaim agus Measúnachta.

Aengus Kavanagh, FSP, Oifig Oideachais Caitilicí, Paramatta,NSW

Michael O’Hanlon

Kenneth D.Brennan, Sr.Mary E.Guinan, Marian McCaughley, Deirdre Mathews,Pat Power, Cathal Travers agus líon mór príomhoidí agus oidí a chabhraigh le foillsiú an leabhráin seo de thoradh a dtaighde agus a dtaithí.

John Yates agus iad siúd a eagraigh,a ghlac páirt agus a léirigh an Clár Oiliúna d’Éascaitheoirí ar Phleanáil d’Fhorbairt Scoile de chuid IDC.

1. Réamhrá
Teastáionn an rud is fearr dá ndaltaí ó na scoileanna.

Is éard atá uathu ná oideachais den scoth a chur ar fáil a shásóidh riachtanais imshaoil atá ag síorathrú

Is dúshlán mór é do scoileanna an t-athrú.

Nuair a bhíonn athraithe eacnamaíocta, sóisialta agus teicneolaíochta ar an saol braithtear brú agus tnútháin sa bhreis sna scoileanna. Chun déileáil leis an dúshlán seo is gá do na scoileanna a bheith gníomhach agus iad ag pleanáil chun athraithe a láimhseáil.

Is eagrais chasta iad scoileanna dara leibhéal,

eagrais gur gá an-chuid pleanála chun iad a riaradh. San am a d’imigh tharainn deintí pleanáil scoile ar bhonn riachtanais de bharr gar-bhrúnna. Ní féidir le socrú den chineál sin riachtanais scoile na h-aoise seo a shásamh agus í ag iarraidh teacht ar bharr na h-éifeachta.

Teastaíonn cur chuige sistéamach ó scoileanna agus iad i mbun pleanála 

chun déileáil le h-aimhréiteacht agus athrú. Tá próiseas uathu chun a ngníomhaíochtaí pleanála go léir a chomhtháthú chun teacht ar struchtúr comhtháite de phlean iomlán. Sin is ciall le Pleanáil d’Fhorbairt Scoile. 

Pleanáil d’Fhorbairt Scoile

Sin próiseas leanúnach a chabhraíonn le scoileanna mar phobail choimpléascach dul i ngleic leis an dá dhúshlán – caighdeán a fheabhsú agus athraithe a láimhseáil. 

An Plean Scoile….
sin táirge an phroiséis sin. Is doiciméad tagartha é a threoraíonn gníomhaíochtaí  na scoile agus a chabhraíonn léi chun monatóireacht agus féin-mheastóireacht a dhéanamh.

Toradh Inmhianaithe……
an phróiseis agus an tairgthe ná seirbhís oideachais feabhsaithe a chur ar fáil a bhfuil baint aici le riachtanais na ndaltaí trí ard-chaighdeán teagaisc agus foghlama a chothú, trí chur ar chumas múinteoirí a bheith praifisiúnta agus trí athraithe nua a riaradh go h-éifeachtúil.  

Aidhm an Doiciméid Ghairid seo….
ná creatlach scéime den a bhfuil i gceist maidir le Pleanáil d’Fhorbairt Scoile.Is réamhnóta é do Threoirlínte níos iomláine agus níos sainiúile atá á n-ullmhú faoi láthair.

Árdaíonn sé na ceisteanna seo leanas;

· Cad is Pleanáil d’Fhorbairt Scoile ann ?

· Cé’n gá atá le Pleanáil d’Fhorbairt Scoile ?

· Conas is féidir Pleanáil d’Fhorbairt Scoile a chur i gcrích ?
· Cé h-iad siúd a mba chóir a bheith páirteach i bpróiseas Pleanála d’Fhorbairt Scoile  ?
· Cad is Plean Scoile ann ?
· Cad ba chóir a bheith sa Phlean Scoile ?
Pleanáil d’Fhorbairt Scoile in Éirinn Cúlra/Comhthéacs
Pleanáil Scoile ina h-Iomláine, Dara Leibhéal
Tá athraithe móra ar chóras oideachais an dara leibhéil in Éirinn – athraithe sa struchtúr agus sa churaclam – ó 1967 nuair a bunaíodh an córas Saoroideachais.

Le blianta beaga anuas, de thoradh athraithe agus an luas a bhí leo,spreagadh riarthóirí scoileanna, grúpaí bainistíochta agus eagrais oideachais chomh maith le scoileanna aonair tabhairt faoin a dtionscnaimh féin maidir le pleanáil d’fhorbairt scoile ina h-iomláine.

An Páipéar Glas 1992  
Don chéad uair sa Pháipéar Glas, Oideachas don Saol Nua, i 1992 moladh go h-oifigiúil go mbeadh ar scoileanna dara leibhéal plean scoile a ullmhú. Is éard a bhí sa mholadh ná go n-ullmhódh an príomhoide i gcomhairle le foireann na scoile, plean bliantúil le h-aontú an Bhord Bainistíochta. Bheadh aidhmeanna na scoile sa phlean agus polasaí na scoile i leith spriocanna áirithe chomh maith le curaclam, eagar, ionduchtú agus forbairt foirne agus caidrimh sheachtracha. Chuirfí leis le tuairisc bhliantúil scríofa ag cur síos ar obair na scoile.

Tuarascáil Chomhdháil Náisiúnta an Oideachais 1994 

Moladh sa Tuarscáil Chomhdháil Náisiúnta an Oideachais (1994) gur chóir go mbeadh dearcadh níos leithne i gceist maidir le pleanáil scoile agus go ndíreofaí ar fhorbairt agus ar fheabhsú. Moladh plean i ndá leath, an chéad chuid le codanna seasta na scoile agus an chuid eile le plean chun déileáil le riachtanais forbartha na scoile. Luadh go mbeadh sé inmholta go mbeadh teaghlach na scoile – patrún/ iontaobhaithe,bainistíocht,foireann agus tuistí – páirteach san obair.

An Páipéar Bán 1995
Sa Pháipéar Bán,1995,Cairt don Oideachas sna Blianta Romhainn,cuidíodh le moltaí na Tuarascála Comhdháil Náisiúnta an Oideachais. Samhlaíodh go bhfoilseodh an Bord Bainistíochta an chuid sin den phlean le polasaí na scoile ann agus go gcuirfí tuairisc bhliantúil ar fáil faoi chur i bhfeidhm an phlean.

An t-Acht Oideachais 1998

Sí baillchríoch beagnách deich mblian oibre ar fhorbairt polasaí i leith plean scoile ná an t-Acht Oideachais 1998. Sainíonn an t-Acht gur é an Bord Bainistíochta atá freagarthach as ullmhú an phlean agus go mbeadh air deimhin a dhéanamh de go ndéanfaí athbhreithniú agus leasú air go rialta. Éilíonn sé go ndéanfaí socraithe maidir le comhionnanas go spesialta do dhaltaí le mí-bhuntáistí nó riachtanais oideachasúla eile. Tugann sé le fios gur chóir dul i gcomhairle le tuistí,patrún(iontaobhaithe),foireann agus daltai na scoile agus an plean á ullmhú.

(Féach Aguisín 1)
Treoirlínte
Luadh sa Pháipéar Glas (1992) agus sa Pháipéar Bán (1995) go gcuirfí treoirlínte oifigiúla ar fáil do scoileanna a chabhródh leo agus iad ag ullmhú a bpleananna scoile.

Is éard atá sa leabhrán seo ná réamhfháisnéis ar phleanáil d’fhorbairt

Scoile ,próiseas agus táirge. Cuirfear leis le treoirlínte níos iomláine ar struchtúir agus cur i bhfeidhm an phróisis phleanála.  

Comhlánóidh na Treoirlínte seo leis an réimse foilseachán, seirbhísí tacaíochta agus cláracha oideachais atá cheana féin á n-úsáid d’fhonn pleanáil scoile in Éirinn a fhorbairt.

Aithníonn an leabhrán agus na Treoirlínte na fíorais seo:

· Tá gach scoil speisialta
· Bíodh go bhfuil gach scoil ag gabháil do phleanáil táid go léir ag poinntí éagsúla sa phróiseas pleanála.

Mar sin, tá solúbthacht iontu maidir le cur i bhfeidhm an phróisis Pleanála d’Fhorbairt Scoile agus spreagann siad na scoileanna chun an próiseas a chur in oiriúint dá dtoscaí féin

       2. Pleanáil d’Fhorbairt Scoile.

Cad is Pleanáil d’Fhorbairt Scoile ann ?

Próiseas

Is próiseas é Pleanáil d’Fhorbairt Scoile a ghlacann poball scoile air féin chun treoir a thabhairt d’obair na scoile chun deimhin a dhéanamh de go bhfaighidh na daltaí go léir oideachas fiúntach – oideachas iomlán agus acadúil.

Tá an próiseas bunaithe ar líon áirithe réamhchoinníollacha:

1.Braitheann caighdeán an oideachais i scoil ar chúinsí éagsúla a réitíonn 

   go maith le chéile. Ní mór an réiteach sin a phleanáil go comhordaitheach.

2. Os rud é gur fiontar é oideachas ina mbíonn páirtithe gníomhach níor 

    mhór go mbeadh páirt acu san sa phleanáil.

3. Braitheann caighdeán an oideachais i scoil ar éifeacht agus cur chuige an

    Phríomhoide agus an fhoireann teagaisc. Mar sin…

· Siad na gníomhairí is tábhachtaí sa phróiseas ná an Príomhoide

agus na múinteoirí. Is éard a rannpháirtíocht sa phleanáil bun-

chloch forbartha éifeachtaí.

· Ní mór díriú sa phróiseas ar chabhrú leis an bPríomhoide agus 

na múinteoirí ina gcuid oibre trí coinníollacha oibre cearta agus forbairt phraifisiúnta a chur ar fáil. 

Is air na réamhchoinníollacha seo a bhraitheann tréithe an phróisis d’fhorbairt scoile.

Tá an próiseas pleanála d’fhorbairt scoile …..

· Sistéamach
Sa mhéid gur chóir tabhairt faoin obair phleanála, atá cheana féin á dhéanamh sna scoileanna, de réir eagair: dlúthaíonn sé na codanna éagsúla de na gníomhaíochtaí go léir in aon struchtúr comhtháite amháin.

· Comhpháirteach
Is próiseas comhpháirteach é dáiríre a tharraingíonn pobal na scoile uile le chéile chun todhchaí na scoile a mhúnlú. Bíodh go mbraitheann an obair go príomhdha ar an bpríomhoide i gcomhpháirt le foireann teagaisc na scoile is cóir dul i gcomharle le na comhpháirtithe eile  ó phobal na scoile – patrún/iontaobhaithe*, Bord Bainistíochta, foireann  tacaíochta, tuistí, mic léinn, an pobal áitiúil agus an Roinn Oideachais is Eolaíochta.   *(Féach aguisín 1)
· Leanúnach

Is próiseas leanúnach e atá préamhaithe i gcultúr d’fhéin-mheastachain ina bhforbraítear polasaithe agus pleananna agus ina gcuirtear i bhfeidhm agus ina dtomhaistear na pleananna san i gcomhthéacs cuspóirí ginearálta agus riachtanas na scoile.

· Forásach
Is próiseas timthriallach é a thugann torthaí carnacha. Is ar ghac sraith phleanála a thógtar an chéad iarracht eile.

· Méadaitheach
Is bealach oibre é Pleanáil d’Fhorbairt Scoile, ní táirge é. Is bealach é chun saol oideachasúil na scoile a fheabhsú trí athraithe sa tsaol agus smaointe nua a láimhseáil. Mar sin dírítear an próiseas ar riachtanais agus ar ghaiscí na mac léinn agus go comhchéimneach forbairt phraifisiúnta agus cumhacht na múinteoirí. 

Os rud é nach ionann iad na scoileanna go léir beidh difríochtaí sna pleananna a ullmhófar ó scoil go scoil. Ta an próiseas Pleanála d’Fhorbairt Scoile so-lubtha. Ní sraith de rialacha é a chaithfear a leanúint go dall ach creatlach le haghaidh cruthaitheachta comhoibrithí. Ní mór do gach scoil an creatlach a eagrú dá scoil féin d’réir mar a oireann. 

Fealsúnacht Pleanála d’Fhorbairt Scoile

Sí bunaidhm Pleanála d’Fhorbairt Scoile ná an deis a thabhairt do scoileanna an caighdeán is airde éifeachta a shroichint agus iad ag iarraidh freastal ar riachtanais oideachasúla a ndaltaí i saol atá ag síor-athrú.

Cruthaíonn Pleanáil d’Fhorbairt Scoile…

· Éifeachtacht na Scoile
Glacann oideachasóirí idirnáisiúnta go coitian leis go gcothaíonn Pleanáil d’Fhorbairt Scoile chomhoibritheach éifeachtacht scoile go láidir.Cabhraíonn sé leis an scoil dearcadh soiléir faoin a h-aidhmeanna agus a  spriocanna a bheith aici agus conas is fearr iad a shroichint. Bunaíonn sé an scoil mar eagraíocht fhoghlama a dhírionn aire ar riachtanais ghairmiúla na múinteoirí ionas go mbeidh siad in ann freastal ar riachtanais oideachasúla na ndaltaí.

· Feabhsú Scoile
     Is straitéis leanúnach chun maitheasa í Pleanáil d’Fhorbairt Scoile. 

     Cabhraíonn sé le pobal na scoile féin-mheasúnú shistéamach a  

     dhéanamh, dul chun cinn a mheas, tosaíochtaí a cheapadh agus               

     feabhsaithe nua a phleanáil.

· Treisiú ar Chaighdeáin
Díríonn Pleanáil d’Fhorbairt Scoile aire agus fuinneamh an phobail scoile go sistéamach ar ghnó láirneach na scoile – oideachais den scoth, atá in oiriúint d’acmhainn na ndaltaí uile, a chur ar fáil. Díríonn sé aire ar chaighdeán an teagaisc agus foghlama trí obair chomhpháirtitheach.

· Forbairt Foirne
Cuireann Pleanáil d’Fhorbairt Scoile le ról gairmiúil na múinteoirí agus forbraíonn sé an ról san. Deineann sé deimhin de go……..

· mbeidh siad in ann páirt shuntasach a ghlacadh i bhforbairt na scoile,

· mbeidh siad in ann únaeracht a ghlacadh ar na mórphoinntí a bhaineann lena gcuid oibre agus bheith freagarthach astu de thoradh san,

· go bhfaighidh siad deiseanna chun bheith páirteach i bpleanáil agus i gcumadh polasaithe agus i mbainistíocht na h-oibre fhorásaí agus i rialú cúrsaí,

· go mbeidh siad páirteach san obair ag iarraidh a riachtanais ghairmiúla féin a aithint agus pleanáil chun freastal ar na riachtanais san,

· go mbeidh siad in ann a scileanna praifisiúnta féin a leathnú,

· go spreagfar iad chun machnamh a dhéanamh agus chun foghlaim ó’n a dtaithí ghairmiúil,

· go bhfaighidh múinteoirí aitheantas agus tacaíocht ina gcuid oibre trí atmaisféar comhghleacach a bhunú.

· Rannpháirtíocht
Spreagann Pleanáil d’Fhorbairt Scoile rannpháirtíocht i bhforbairt scoile toisc go mbíonn páirt ag na páirtithe go léir sa phobal scoile -príomhoide múinteoirí,mic-léinn,Bord Bainistiochta agus iontaobhaithe - i ndialóg idirghníomhach ar na riachtanais scoile a bhíonn ag teacht chun cinn agus ag iarraidh freastal ar na riachtanais san. 

Cothaíonn an rannphairtíocht seo úinéireacht ar pholasaí na scoile agus ar chur chuige na scoile sna páirtithe.

· Acmhainní a Roinnt go hÉifeachtach
Tugann Pleanáil d’Fhorbairt Scoile deis don scoil na h-acmhainní go bhfuil gá leo a aithint agus deis teacht ar an úsáid is éifeachtaí is feidir a fháil as na h-acmhainní atá sa scoil cheana féin.

· Athraithe a Láimhseáil
Cabhraíonn Pleanáil d’Fhorbairt Scoile le poball na scoile chun déileail le h-athraithe sa tsaol trí smacht a choinneáil ar luas na n-athraithe laistigh den scoil agus chun freastal go tapaidh ar dhúshláin nua.

· Cuspóirí agus Tosaíochtaí Oideachais Náisiúnta a chur chun cinn
Cuireann Pleanáil d’Fhorbairt Scoile creat ar fáil do phobal na scoile chun ligint dó freastal a dhéanamh ar chuspóirí an oideachais náisiúnta agus chun tosaíochtaí an chórais sin a fhí isteach in obair na scoile. 

  An Próiseas Pleanála d’Fhorbairt Scoile

Is iomaí próiseas Pleanála d’Fhorbairt Scoile ann. Roghnóidh gach scoil an tsamhail is fearr a fhreagraíonn dá staid féin.

  Is féidir go gcabhróidh an creat a leanann le scoileanna agus iad ag gabháil dá samhail phleanála.Leagann sé síos na céimeanna a leanfar agus an tsamhail phleanála á cur le chéile.

Creat de Próiseas Pleanála d’Fhorbairt Scoile

Is ciorcal pleanála atá i gceist agus é ag iomrothlú timpeall ar chroí lárnach.

· Is éard atá sa Chroí ná misiún, fís scoile agus aidhmeanna bunúsacha.
· Ta ceithre chéim pleanála san iomrothlú : athbhreithniú, dearadh,cur i bhfeidhm agus meastóireacht.
ATHBHREITHNIÚ
MISIÚN

FÍS SCOILE

MEASTÓIREACHT            AIDHMEANNA                          DEARADH

CUR I BHFEIDHM

Fig.1. Creat bunúsach de Phróiseas Pleanála d’Fhorbairt Scoile.

Is minic a chuirtear tús le próiseas Pleanála d’Fhorbairt Scoile leis an Croí:  Misiún ,Fís Scoile agus Aidhmeanna a chumadh. Tá scoileanna áirithe ann gur fearr leo tosnú leis an Athbhreithniú agus teacht ar thuscint cheart ar an misiún, fís agus aidhmeanna trí bheith ag obair ar an gcóras pleanála agus go spesialta trí bheith ag machnamh ar thoscaí éagsula áitiúla, náisiúnta agus idirnáisiúnta a mbeidh tionchar acu ar an scoil sna blianta ag teacht

          AN CROÍ:   Misiún, Fís Scoile, Aidhmeanna bunúsacha

Is éard atá sa ráiteas faoi misiún, fís scoile agus aidhmeanna bunúsacha ná an fáth go bhfuil an scoil ann ar chor ar bith, cad iad na rudaí a theastaíonn ó’n scoil a chruthú agus cé’n sainmhíniú ar oideachas atá ag an scoil. Is freagra é ar an gceist “Cad é go baileach atá a dhéanamh againn sa scoil seo ?” 

 Misiún: Sainmhíniú air seo ná raiteas ginearálta ar raison d’étre na scoile. Ba chóir go mbeadh sé gonta a dhóthain chun bheith suimiúil ach mar ábhar machnaimh san am chéanna.

Fís Scoile: Is ráiteas é seo ar chuspóirí na scoile amach anseo.Cad iad na rudaí a theastaíonn ó’n scoil sa todhchaí, an saol atá roimpi.

Is minic a mheasctar na focail misiún agus Fís sa litríocht. Ní gá do scoileanna a bheith buartha faoi seo. Is iad na príomh ábhair mhachnaimh ná:

· Ní féidir misiún agus fís scoile a sheoladh ar aghaidh ó ghrúpa go grúpa. Ní mór go n-eascródh siad de thoradh machnaimh chomónta ar luachanna, creidimh agus aidhmeanna an phobail scoile.

· Agus an ráiteas misiúin agus físe á  ullmhú ba chóir aire a dhíriú ar na ceisteanna seo leanas:

      Cé air/uirthi atá an scoil ag freastal ?

      Cé’n seirbhís ata á chur ar fáil ag an scoil ?

      Cad iad na h-idéalacha, creidimh is luachanna atá ag an scoil?

Aidhmeanna: Sin iad na cuspóirí ginearálta oideachasúla a bhíonn ag scoil. Eascraíonn siad ó’n mhisiún agus ó’n bhfís. I gcoitinne baineann siad le forbairt intleachtúil, mhorálach,fhisiciúil agus aestéticiúil na ndaltaí uilig  
Is í feidhm an ráitis ar Mhisiún, Fís Scoile agus Aidhmeanna ná :

· Díriú shoiléir ar an obair a  thabhairt don scoil

· Chun an aidhm chinnte a chur os comhair an phobail scoile

· Chun creat a chur ar fáil as a dtiocfaidh polasaithe is tosaíochtaí

· Chun bunphoinnte a aimsiú a éascóidh measúnú ar thoradh gníomhaíochtaí na scoile.

AN TIMTHRIAIL PHLEANÁLA
Is féidir an Timthriail Phleanála a thógáil ar roinnt ceisteanna bunúsacha a bhfuil baint acu le gníomhaíochtaí tábhachtacha:


Ceist                                                      Gníomh Pleanála

Cá bhfuil an scoil anois ?                                  Athbhreithniú ar an stáid anois

Ca h-áit ba mhaith linn an scoil a bheith          Aimsigh tosaíochtaí le h-aghaidh

ag deireadh an chiorcail phleanála ?                   forbartha. Aimsigh cuspóirí

                                                                           Ainmnigh cuspóirí/spriocanna

Conas a shroichfimid na spriocanna sin ?         Ceap plean oibre

                                                                           Cuir an plean í gcrích

Conas is féidir linn a fháil amach                      Déan monatóireacht

 go bhfuil ag éirí linn ?

Conas a bheidh fios againn go bhfuil                Déan athbhreithniú ar an obair 

 an sprioc sroichte againn ?
                 Fig.2 Pleanáil d’Fhorbairt Scoile faoi sheol

Tréimhse Oibre
Beidh difríochtaí ó scoil go scoil sa mhéid ama a thógfaidh sé chun an Timthriail Phleanála ar fad – athbhreithniú, dearadh, cur i gcrích agus measúnú- a chríochnú. Táthar ag ceapadh go mbeadh tréimhse ama ó thrí go cúig bhliain oiriúnach do mhórchuid de na scoileanna.

1.Athbhreithniú
Ta dhá aidhm leis seo:

(i)Cuntas: chun tuairisc chuimsitheach ar staid na scoile mar atá a ullmhú ionas go:

· gcuirfí pobal na scoile ar an eolas faoi chonas mar a oibríonn sí

agus na fáthanna leis sin agus an comthéacs ina oibríonn sí,

· gcuirfí eolas ar fáil d’anailís ar a mbunófaí cinní chun oibre

(ii)Anailís: chun láidreachtaí inmheánacha agus dúshláin na scoile  agus chun na deiseanna agus bagairtí seachtracha a aithint ionas go:

· n-aithneófaí riachtanais gur gá plé leo

· n-aithneófaí cúinsí a chaithfear a chur san áireamh agus forbairt

na scoile á phleanáil

· go gcinnfí ar thosaíochtaí le h-aghaidh forbartha

Achair le h-aghaidh athbhreithnithe.

Tá iliomad slite ann chun gnéithe éagsúla na scoile a roinnt chun athbhreithniú a dhéanamh orthu.Tá samhail amháin thíos:

Achair don athbhreithniú

· Misiún,Fís Scoile,Aidhmeanna

· Comhthéacs



Scoil

Áitiúil

Náisiúnta

Idirnáisiúnta

· Curaclam 



Soláthar

Pleanáil is Comhordú

Cur i gcrích:Teagasc is Foghlaim

Torthaí:Dul chun cinn agus Spriocanna sroicthte ag daltaí.

· Cúram is Láimhseáil daltaí

Cúram Tréadach is Forbairt 

                                                              Phearsanta.

                                                              Sláinte,Sábháilteacht,Cúram

                                                                                        Airíonacht

· Eagar is Forbairt Foirne

Roinnt

Cumhacht a thabhairt dóibh

Slainte, Sábháilteacht, Cúram

Forbairt Phraifisiúnta

· An Scoil agus an Baile

Baint le Tuistí

Ceangal leis an bpobal

Comhaile Tuistí







Baint leis an bpobal áitiúil

· Riarachán agus Eagar na

Struchtúr Bainistíochta Inmheánach 

Scoile.




Atmaisféar an eagair 







Slite chun monatóireacht is measúnú








a dhéanamh.

Airgeadas,Acmhainní,Fearas a riaradh.

Gnáth riarachán

Fig 3  Achair don Athbhreithniú a roinnt

Tá breis eolais ar na h-achair don athbhreithniú at fáil in Aguisín 2. Tabharfar cur chuige sna Treoirlínte.

Scóip an Aithbhreithnithe.
Is gnó an-mhór é athbhreithniú doimhin a dhéanamh ar shaol scoile. Ní gá go mbeadh an t-athbhreithniú seo críochnaithe sula dtosnaíonn an obair i gceart ar phróiseas na pleanála. B’fhéidir go mbeadh sé níos éasca ar scoil Tús-athbhreithniú a dhéanamh d’fhonn teacht ar roinnt achair thábhachtacha a fhéadfaí scrúdú níos doimhne a dhéanamh orthu. Is féidir leis an scoil ansin Clár Aithbhreithnithe Sonraí a phleanáil ionas gur féidir gach gné de shaol na scoile a athbhreithniú laistigh de theora ama chinnte.

Is iad na poinntí tagartha do na h-athbhreithnithe go léir ná misiún, fís agus aidhmeanna na scoile agus ar a comhthéacs a théann i gcion ar a forbairt.

Uirlisí Athbhreithnithe

Ba chóir an t-athbhreithniú a cheapadh ionas gur féidir teacht ar (a)fíorais (b) tuairimí pobal na scoile maidir leis an gcuid sin de shaol na scoile atá á athbhreithniú chun deimhin a dhéanamh de go dtabharfaidh an t-athbhreithniú pictiúr ceart de riachtanais forbartha na scoile. Braitheann na h-uirlisí a úsáidfear ar na poinntí sin.

Ar na h-uirlisí aithbhreithnithe tá:

· Suirbhéithe ar eolas atá sa scoil : mar shampla, tinreamh, rátaí fágála na scoile, torthaí scrúdaithe agus cáipéisíocht a bhaineann le polasaithe agus cleachtais atá sa scoil cheana féin.

· Ceistiúcháin.
· Agallaimh.
· Seicliostaí
· Foirmeacha Anailíse BLAD(Bagairtí, Láidreachtaí,Aiméir,Dúshláin)
· Líontáin Mheasúnaithe.
Beidh mioneolas sa bhreis ar fáil faoi na h-uirlisí athbhreithnithe sna Treoirlínte.

Toradh an Athbhreithnithe : Riachtanais a nochtadh.

Is é toradh an athbhreithnithe ná líon áirithe de riachtanais scoile a bheith nochtaithe agus roinnt straitéis le h-aghaidh forbartha.

Tosaíocht
Bíonn acmhainní na scoile, pearsanra,oilteacht,fuinneamh,am agus airgead teoranta. Mar sin ní mór tosaíocht áirithe a shocrú ar bhonn:

· a dtábhacht i bhforbairt na scoile agus tionchar na dtosca comhthéacs san áireamh,

· cumas na scoile chun tabhairt futhu,

· fonn na scoile chun déileáil leo.

Ag iarraidh tosaíocht a shocrú ní mór bheith san airdeall go dtugtar a sciar féin d’am d’fhorbairt agus do chothú. Ba cheart ceangal a bheith idir na cleachtais a bhí ag scoil agus na cleachtais nua atá beartaithe. Tá gá leis sin chun buanseasamhacht sna socraithe nua a choinneáil. Ní athraíonn leasaithe gach rud. Ní mór machnamh a dhéanamh ar mhéid na leasaithe is féidir le scoil a sheasamh. Caithfidh pleanáil fhorbartha freastal ar athraithe a thárla sa scoil, athraithe atá ag tarlú agus athraithe a tharlóidh amach anso.

Nuair a bhíonn scoil ag tosnú ar phleanáil fhoirmiúil ar bhonn scoile don chéad uair, ar na tosaíochtaí a fhéadfadh a bheith aici, bheadh creat de struchtúr pleanála: 

· Struchtúir do thiomnú,do chomhoibriú, do chomhairliú agus do theagmháil,

· Samhail de phróiseas pleanála d’fhorbairt scoile a cheapadh,

· Bealaigh sistéamach do mhonatóireacht agus do mheasúnú a cheapadh,

· Soiléiriu ar mhisiun,fís agus aidhmeanna na scoile,

· Polasaithe na scoile in achair thábhachtacha a scríobh.

2.Dearadh
Baineann an chéim seo le struchtúr an phlean scoile ina iomláine a leagan amach, plean oibre a ullmhú, plé le tosaíochtaí, agus dréacht de na codanna eagsúla den phlean a ullmhú ionas gur féidir é a chur chuig an fhoireann  agus an Bord Bainistíochta chun é mheas.

Pleanáil chun gnímh

Agus an Dearah ar siúl socraítear ar spriocanna a bhíonn bunaithe ar na tosaíochtaí a thángthas orthu san Athbhreithniú. Déantar Pleananna chun Gnímh chun na spriocanna sin a shroichint.

Ceim 1  Cad a theastaíonn uainn ?                        Déan sainmhíniú ar an gcuspóir

Ba chóir do na h-aidhmeanna a bheith sonrach,so-thomhaiste,inshroichte,réalaíoch agus so-thomhaiste ó thaobh ama.

Sé sin, ba chóir dóibh a bheith soiléir a dhóthain chun an cuspóir atá leo a bheith so-thuigthe. Ba chóir go mbeadh siad so-thomhaiste ionas go bhféafaí iad a úsáid chun dul chun cinn a mheas. Ba chóir dóibh a bheith inshroichte agus toscaí na scoile san áireamh. Ba chóir go mbeadh siad bunaithe ar eolas réalaíoch faoi iompar daonna, faoi nádúr eagraíochtaí agus faoi theagmhais. Ba chóir clár ama a shocrú len iad a chur i gcrích.

Céim 2 Cad is féidir linn a dhéanamh                      Socraigh ar phlean oibre
              chun é sin a fháil  ? 

Tá sé tábhachtach go scrúdófaí gach rogha chun teacht ar an gceann is fearr chun na cuspóirí a bhaint amach.

Céim 3 Conas a éireóidh linn ?     


  Roghnaigh an cur chuige
Ag an bpoinnte seo is cóir díriú ar an rud go díreach atá le déanamh. Ba chóir cur chuige a roghnú. Ba chóir na gnéithe den chur chuige sin a bheith cruinn agus soiléir.

Céim 4.  Cad iad na h-acmhainní                               Aimsigh na h-acmhainní 

                 a bheidh ag teastáil ?

Nuair a bheidh an obair le déanamh aithneofar na h-acmhainní – corpordha agus daonna a bheidh ag teastáil chun an plean a chur i gcrích.

Céim 5. An féidir an plean a chur i bhfeidhm ?       Athbhreithniú/Athscrí má’s gá
Cabhróidh sé ag an bpoinnte seo féachaint an bhféadfaí an plean atá beartaithe a chur i bhfeidhm, an gá atá le h-acmhainní san áireamh, agus an bhféadfaí spriocanna a shroichint.

Céim 6. Cé chuirfidh i bhfeidhm é ?        

 Roghnaigh duine/daoine/grúpa
Tabhair cúraimí ar leith do dhuine.do ghrúpa ó’n scoil ionas go mbeidh sé soiléir cé go díreach atá freagarthach astu.

Céim 7.Cathain a chuirfear i bhfeidhm é ?              Socraigh clár ama
Ba chóir clár ama cinnte a shocrú chun an obair a bhrostú agus chun dul chun cinn a éascú.

Céim 8. Conas a bheidh fios againn
 Socraigh critéir agus próiseas do
               gur oibrigh sé ? 



  mheasúnú agus monatóireacht.

Tá sé tábhachtach go socrófaí critéir chun dul chun cinn a mheas. Cabhróidh na critéir seo chun monatóireacht a dhéanamh le linn an tréimhse nuair a bhíonn an plean á chur i bhfeidhm agus chun measúnú a dhéanamh ag deireadh an tréimhse. 

Is féidir na céimeanna oibre seo a úsáid agus an Plean Scoile á chur le chéile

Próiseas Dearaidh – Toradh: Dréacht-Phlean

Is é toradh an Phróisis Dhearaidh ná Dréacht de Phlean Scoile. Comhpháirt lárnach den phróiseas ná sraith de phleananna oibre a bhfuil baint acu le tosaíochtai forbartha go dtángthas orthu de thoradh an athbhreithnithe. Sna pleananna sin ainmnítear:

· Na spriocanna a chaithfear a shroichint,

· Cé h-é/h-í a dhéanfaidh gníomh,cathain agus cad iad na h-acmhainní is gá chuige sin,

· Conas a thomhasfar caighdeán na h-oibre.

  Beidh breis eolais ar an bpróiseas dearaidh sna Treoirlínte.

                 Ní mór an Dréacht-Phlean Scoile a chur i láthair na foirne agus aontú an Bhoird Bainistíochta a fháil sula dtosnaítear ar an obair.

                 Tá sé tábhachtach freisin an pobal scoile a choimeád ar an eolas faoi na gníomhaíochtaí atá luaite sa phlean oibre ionas go mbeidh tacaíocht dearfach ar fáil.

3.Cur i gCrích.

Nuair a bhíonn an próiseas á chur i gcrích tugtar faoi na gníomhaíochtaí atá luaite sa phlean oibre. Tá sé tábhachtach go mbeadh struchtúir ann chun cúnamh agus tacaíocht a thabhairt do mhúinteoirí atá ag gabháil don obair. 

Sa tacaíocht san bheadh:

· Moladh/Dearbhú/Comhairle ó chomhghleacaithe,

· Seirbhís rúnaíochta nó cabhair phraiticiúil

· Comhairle ó oideachasóirí le taithí chuí- tá comhairle fhiúntach, ar chláracha ar leith, ar fáil ó na Foirne Tacaíochta,

· Oiliúint i scileanna cuí,

· Teagmháil le scoileanna eile atá ag obair le scéimeanna dá leithéid.

Monatóireacht

Cabhraíonn monatóireacht chuiditheach nó meastóireacht mhúnlaitheach leis an gcur i gcrích.Is bealach é chun a fháil amach an bhfuil an plean ag obair agus cé go maith is atá sé ag obair ionas gur féidir feabhsaithe a dhéanamh má’s gá .Mar sin sparálann sé am agus obair.                                                     Ar na modhanna monatóireachta bheadh:

· Cruinnithe athbhreithnithe(foireann iomlán no grúpaí beaga) chun dul chun cinn a phlé i gcomhthéacs na gcritéir,chun deacrachtaí a lua,agus chun fadhbanna a réiteach,

· Díospóireacht neamhfhoirmiúil nó níos foirmiúla le na rannpháirtithe nó le na coimeádaithe chun aischothú a fháil ar oiríunacht na spriocanna, na tascanna, dualgais, acmhainní agus cláracha ama.

· Breathnú ó chomhairleoir nó anam-chara (strainséir le taithí chuí),

· Meastóireacht fhoirmiúil ag poinntí áirithe den chlár,

Is féidir athrú a dhéanamh ar aon chuid den chlár de thoradh na meastóireachta.

4. MEASTÓIREACHT
Braitheann feabhas na h-oibre go mór ar fhéinmheastóireacht. Ag deireadh an timthriail phleanála tá sé tábhachtach go ndéanfadh pobal na scoile meastóireacht ar chonas mar déirigh leis an scoil na spriocanna a shroichint agus conas mar a fhreastal an scoil ar a riachtanais fhorbartha.

Déanann an córas meastóireachta athbhreithniú ar an gcaoi inar éirigh leis an scoil na h-aidhmeanna ar fad, nó cuid díobh,a luadh sa phlean oibre, a bhaint      amach. Baintear úsáid as torthaí na meastóireachta agus an chéad chéim eile den timthriail phleanála á ullmhú.

· Is féidir na tionscnaimh a chríochnaíodh go sásúil a dhaingniú agus a fhí isteach i saol na scoile.

· Is féidir na tionscnaimh nár chríochnáiodh go h-iomlán a sheoladh ar aghaidh go dtí an chéad thimthriail eile, b’fhéidir le leasaithe ar

na deacrachtaí a thárla an chéad uair.

·  Is féidir na tionscnaimh gur theip orthu a leasú go mór nó tionscnaimh nua a bhunú a cheaptar a éireóidh níos fearr leo.

Cuireann féinmheastóireacht taithí gach éinne a bhí páirteach san obair,san áireamh. Bíonn baint ag féinmheastóireacht le bailiú eolais i dtaobh na gcritéar ionas gur féidir breith a thabhairt agus moltaí a dhéanamh.

Is féidir eolas a bhailiú trí:

· Ceistiúcháin

· Cáipéisí agus cuntais

· Díospóireachtaí

· Agallaimh

· Obair mac-léinn

· Sonrú

· Tuairiscí meastóireachta neamhsplácha

Déantar gach Plean Oibre a mheas i láthair na fianaise, déantar breith ar chonas mar déirigh leis agus déantar moltaí faoi cad ba cheart a dhéanamh amach anseo.

Leantar ar aghaidh ansin leis an bpróiseas pleanála go dtí an chéad thimthriail eile. Ag baint úsáide as an eolas a bailíodh sa mheastóireacht atá díreach críochnaithe, déanann an pobal scoile athbhreithniú athuair ar a chóras oibre chun teacht ar thosaíochtaí. Déantar dearadh orthu san agus cuirtear plean i gcrích chun déileáil leo. Déantar meastóireacht ar an modh oibre chun forbairt leanúnach na scoile a threorú. 

RANNPHÁIRTITHE  i  bPLEANÁIL d’FHORBAIRT SCOILE.
Go bunúsach is próiseas comhoibritheach é Pleanáil d’Fhorbairt Scoile ina mbíonn pobal uile na scoile páirteach ar mhaithe leis an scoil a threorú sna blianta atá ag teacht. Mar sin is cóir do na coimeádaithe go léir a bheith páirteach san obair phleanála d’réir mar is cuí: Iontaobhaithe,Bord Bainistíochta, Príomhoide, foireann teagaisc,foireann tacaíochta, tuismitheoirí mic-léinn agus an pobal áitiúil.

· Iontaobhaithe*
Tá an fhreagracht maidir le ethos, stádas agus cúrsaí airgid na scoile ar na h-Iontaobhaithe. Mar sin ní mór dul i gcomhairle leo maidir le rudaí a bhaineann leis na gnéithe sin. Ta an fhreagracht ar an mBord Bainistíochta faomhadh na n-Iontaobhaithe a fháil do na codanna sin den phlean scoile. Is féidir go dteastódh ó na h-Iontaobhaithe go dtabharfadh an Bord Bainistíochta faoi cheisteanna eile sa phróiseas pleanála.

Ba chóir na h-Iomtaobhaithe a choimeád ar an eolas faoi dhul chun cinn.
*Féach Aguisín 1
· Bord Bainistíochta

D’réir téarmaí an Achta Oideachais 1998, tá dualgas ar an mBord   Bainistíochta socraithe a dhéanamh chun plean scoile a ullmhú agus féachaint chuige go ndéantar athbhreithniú agus athnuachaint air go rialta.Dá bhrí sin caithfidh an Bord deimhin a dhéanamh de go ndéantar an phleanáil.

Titfidh tromlach na h-oibre ar an bPríomhoide agus an fhoireann teagaisc agus coimeádfar an Bord ar an eolas faoi dhul chun cinn. Tá an chosúlacht ann go dteastódh ó’n mBord go mbeadh siad páirteach in aon phlé a bhainfeadh lena fhreagracht maidir le cúrsaí dlí nó len fhreagrachtaí reachtúla nó le cúrsaí a bhainfeadh le h-airgead. Is féidir freisin go mbeadh a thosaíochtaí féin ag an mBord maidir le pleanáil. Is féidir freisin go mbeadh fonn ar an mBord a bheith páirteach go díreach sa phróiseas pleanála nó go mbeadh ionadaithe an Bhoird ar na foirne pleanála.

· An Príomhoide

Bíonn páirt shuntasach ag an bPríomhoide mar threoraí agus mar bhainisteoir sa phróiseas pleanála. Roinntear cuid de na freagrachtaí ar an mBord Bainistíochta. Is féidir roinnt dualgais a roinnt ar bhaill na foirne teagaisc trí struchtúr inmheánach bainistíocht scoile nó trí foirne pleanála a bhunú.
Ta de dhualgas ar an bPriomhoide faoi threoir an Bhoird i gcomhpháirt le foireann bhainistíochta inmheánach na scoile agus an fhoireann teagaisc:

· An próiseas pleanála a sheoladh

· An fhoireann a spreagadh

· Struchtúr pleanála a bhunú

· Gníomhaíochtaí agus acmhainní a eagrú

· Comhairliú, teagmháil agus modhanna moltaí a eagrú

· An cur chuige agus an mheastóireacht a threorú

· Foireann Teagaisc
Braitheann dea-thoradh an phróisis phleanála ar chomhoibriú toilteanach na foirne.

· Ba chóir go mbeadh an fhoireann iomlán páirteach san obair chun teacht ar shainmhíniu misiún, fís agus aidhmeanna na scoile, san athbhreithniu ar staid na scoile mar atá agus i mbunú tosaíochtaí. Ba chóir go mbeadh leagan amach ar an bpróiseas a ligfeadh do ghach ball den fhoireann a bheith páirteach sna díospóireachtaí agus ag teacht ar chinneadh.

· D’fhéadfaí Grúpa Stiúrtha a bhunú san fhoireann chun maoirseacht a dhéanamh ar an bpróiseas iomlán.Ta roinnt bealaí ann ina fhéadfaí an Grúpa Stiúrtha a bhunú: mar shampla d’fhéadfadh tromlach na mball teacht ó fhoireann bhainistíochta na scoile nó d’fhéadfaí ionadaithe ó réimse leathan grúpaí agus scileanna, a roghnú.

· D’fhéadfaí foirne ad hoc a bhunú chun tascanna spesialta bhaineann le dearadh, athbhreithniú, cur i gcrích nó meastóireacht a dhéanamh.Sin samhail amháin d’obair na foirne sa phróiseas pleanála.An bealach is fearr ná go mbeadh grúpaí leis na scileanna agus na suimeanna céanna san aon bhuíon amháin. Is féidir le grúpaí den chineál sin cabhrú le chéile, smaointe a phlé, comhoibriú le chéile agus foghlaim ó chéile. Dá thoradh san is féidir leo páirt shuntasach a ghlacadh i bhforbairt foirne ar mhaithe le feabhsú na scoile. Le h-imeacht ama ba chóir seans a thabhairt do na múinteoirí go léir a bheith ina ball/bhall de ghrúpa ad-hoc mar sin.

· Seans go mbeidh fonn ar scoileanna áirithe na foirne ad-hoc a chomhtháthú le struchtúr bainistíochta na scoile trí baill na foirne bainistíochta a cheapadh mar thionólaithe den fhoireann ad-hoc.

· Tá sé riachtanach go gcoimeádfaí an fhoireann iomlán ar an eolas faoi obair na ngrúpaí éagsúla agus go n-aontódh an fhoireann leis an dréacht-phlean sula gcuirfi i bhfeidhm é.

Tabharfaidh na Treoirlínte moltaí faoi struchtúir foirne l do Phleanáil d’Fhorbairt Scoile.   

· Foireann Tacaíochta
Moltar dul I gcomhairle le foireann tacaíochta na scoile nuair a bhíonn athbhreithniú ar ghnéithe de shaol na scoile a bhíonn baint acu leo. Ba chóir freisin iad a choiméad ar an eolas faoi na pleananna d’fhorbairt na scoile.

· Tuismitheoirí
Tá sé tábhachtach go mbeadh na tuismitheoirí páirteach sa phróiseas pleanála.Toisc ionadaithe a bheith acu ar an mBord Bainistíochta agus trí Comhairle Tuismitheoirí, má tá ceann ann, is féidir dul i gcomhairle leo go furasta chun na rudaí seo a phlé – misiún, fís agus aidhmeanna na scoile, athbhreithniú ar staid na scoile mar atá,tosaíochtaí a bhunú, polasaithe a chumadh ar rudaí ar nós airíonacht scoile agus obair bhaile. Ba chóir eolas ar thorthaí an phróisis pleanála a thabhairt do na tuismitheoirí go léir.

· Mic Léinn

D’réir an Achta Oideachais 1998,is féidir dul i gcomhairle le mic-léinn agus an plean scoile á chumadh.Is féidir úsáid a bhaint as Cheistiúchán ag na Mac-léinn chun tuairimí a fháil ó shampla de na mic-léinn ar ghnéithe de shaol na scoile.Má tá Comhairle Mac-léinn ann is féidir dul i gcomhairle leis nuair bhíonn gnéithe den phlean scoile á n-ullmhú agus is féidir iarraidh air, eolas faoin bplean a bhaineann leis na mic-léinn a scaipeadh orthu. Ba chóir na mic-léinn a choimeád ar an eolas faoi thorthaí an phróisis pleanála.

· Pobal Áitiúl

Is feidir leis an pobal áitiúl a bheith páirteach sa phróiseas pleanála i roinnt slite.Tá tionchar ag comhthéacs áitiúl ar an scoil agus mar sin b’fhéidir go mbeadh gá le suirbhé a dhéanamh ar an bpobal áitiúl chun tuairimí, riachtanais nó failleanna a nochtadh. D’fhéadfaí iarraidh ar ionadaithe an phobail páirt a ghlacadh i dtionscnaimh i gcomhpháirt leis an scoil. D’fhéadfaí scileanna ar leith a bheadh ag daoine sa phobal, a bheadh úsáideach,chun gnéithe spesialta a phlé. Ina lán áiteanna tá an pobal áitiúl gníomhach cheana féin i gcláracha sonracha i scoileanna.

Ról atá ag an Roinn Oideachais is Eolaíochta
Is cuid de na fheidhmeanna bunúsacha atá ag an Roinn Oideachais agus Eolaíochta ná pleanáil straitéiseach agus polasaí a cheapdh don chóras iomlán, curaclam a cheapadh agus acmhainní a dháileadh. Mar sin tá páirt  an-tábhachtach ag an Roinn in atmaisféar oiriúnach a chothú inar féidir pleanáil d’fhorbairt scoile a dhéanamh ach a bheith dírithe ar aidhmeanna is tosaíochtaí náisiúnta, forbairt an churaclaim agus na h-acmhainní atá ar fáil.

(Féach Aguisín 2) 

Tríd an Chigireacht tugann an Roinn tacaíocht agus comhairle do scoileanna maidir le na nósanna oibre is fearr agus dá réir bíonn tionchar aici ar phleanáil agus feabhsú caighdeán. Is féidir an comhairle agus an tacaíocht a lorg ó’n chigire atá roghnaithe don scoil nó ó’n gcigire atá freagarthach as ábhar ar leith. Cabhraíonn an Roinn freisin chun caighdeáin a fheabhsú tríd an obair ar churaclam agus trí oiliúint inseirbhíse do mhúinteoirí.

Pleanáil d’Fhorbairt Scoile : Cur i gCrích

Ardaítear ceisteanna faoi eagrú agus faoi acmhainní nuair a chinntear ar Phleanáil d’Fhorbairt Scoile. Caithfidh an Roinn Oideachais agus Eolaíochta na ceisteanna sin a phlé i gcomhpháirt le na páirtithe san oideachas.

1. Má bhunaítear struchtúir do chomhoibriú agus do chomhairliú laistigh den scoil beifear in ann Pleanáil d’Fhorbairt Scoile a chur i bhfeidhm níos éasca. Ar na struchtúir laistigh den scoil beidh Grúpa Stiúrtha le Comhórdaitheoir an Phlean Scoile ina Chathaoirleach, chun súil a choimeád ar an bpróiseas iomlán agus Foirne Ad-Hoc nó Grúpaí Oibre chun tascanna speisialta a dhéanamh. Tá sé tabhachtach socraithe a dhéanamh chun gur féidir leis na Grúpaí eagsúla dul i gcomhairle le foireann iomlán na scoile chun suim sa phróiseas a chothú. Ba chóir socraithe a dhéanamh chun dul i gcomhairle le na comhpháirtithe freisin. Beidh moltaí faoi seo sna Treoirlínte.

2. Treisítear Pleanáil d’Fhorbairt Scoile éifeachtach trí lámh a bheith ag foireann teagaisc iomlán, mar bhuíon,nó i bhfoirne nó i ngrúpaí sa phróiseas. Mar sin chun an próiseas a chur i gcrích beidh gá le cruinnithe leis an bhfoireann iomlán nó le grúpaí beaga. Tá sé tábhachtach mar sin go mbeadh an t-am ann chun na cruinnithe sin a reachtáil mar chuid de shaol na scoile. San am chéanna níor cheart cur isteach ar an ngnáth obair a bhíonn ar siúl chun na cláracha oibre a dhéanamh sa scoil.

3. Beidh eolas faoi agus oiliúint ar Phleanáil d’Fhorbairt Scoile ag teastáil ó na comhpháirtithe sula dtosnaíonn obair ar an bpróiseas agus i rith an ama nuair a bhíonn an chéad timthriail á phleanáil chun máistreacht a fháil ar an obair. Ba chóir go ndíreofaí aire ar riachtanais fhorbartha phraifisiúnta an phríomhoide agus na foirne san oiliúint sin agus go ndéanfai cúram de riachtanais na gcomhpháirtithe freisin. Beidh an cheist  faoi eolas a bhailiú faoi chaibidil i gcónaí sna Treoirlínte.

4.  Éascófar cur i gcrích an phróisis má bhíonn cabhair chléireachais/      

     rúnaíochta ann chun obair a dhéanamh le cáipéisí a ullmhú agus a      iolrú, eolas a chomhadú agus a athchomhadú agus tuairisci a chur ar fáil. 

5 Éireoidh go maith leis an bPleanáil d’Fhorbairt Scoile má bhíonn éascú 

maith ann. Tá bealaí éagsúla ann chun an t-éascú seo a dhéanamh ach an dá rogha is bunúsaí a bheadh ag scoil ná éascaitheoir inmheánach a roghnú nó éascaitheoir seachtrach a fháil. Is féidir go roghnóidh a lán scoileanna éascaitheoir seachtrach i dtús báire, go h-áirithe muna mbíonn aon duine ar an bhfoireann leis an taithí nó leis na scileanna cuí. Déanfar an cheist seo a phlé sna Treoirlínte.

6. Is féidir le scoileanna cabhrú le chéile agus an Pleanáil d’Fhorbairt Scoile 

á chur i gcrích trí, eolas, taithí agus cleachtadh a roinnt ar a chéile. Is féidir dea-chleachtadh a roinnt ar a chéile le líontaín nó grúpaí de scoileanna a bhunú – grúpaí tacaíochta de scoileanna. D’fhéadfadh na h-Ionaid Oideachais cabhair a thabhairt chun na grúpaí seo a bhunú. Ó na grúpaí sin eascróidh cúrsaí inseirbhíse forbartha a chuirfear in oiriúint do riachtanais na ngrúpaí.     

3. An Plean Scoile.
Cad is Plean Scoile ann ?

Is éard is plean scoile ann ná táirge próisis leanúnach ina ndéanann an príomhoide agus an fhoireann teagaisc i gcomhairle le na páirtithe sa phobal scoile,

· athbhreithniú agus meastóireacht ar éifeacht an oideachais a chuirtear ar fáil  do na mic-léinn sa scoil agus fís agus aidhmeanna  na scoile san áireamh, 

· spriocanna chun forbartha a aimsiú agus

· pleananna chun gnímh chun na spriocanna sin a shroichint,

iad siúd go léir i gcomhthéacs cúinsí spesialta na scoile agus ag tabhairt aire don tacaíocht phraifisiúnta agus riachtanais atá de dhíth, taighde oideachasúla atá á dhéanamh faoi láthair agus riachtanais náisiúnta 

Feidhm an Phlean Scoile

Is doiciméad tagartha é an plean scoile do phobal na scoile ar fad. Mar sin,

· bíonn fís fhadtéarmach na scoile ann,
· cabhraíonn sé chun forbairt chomhordaitheach laistigh de phobal na scoile a dhéanamh,
· soiléríonn sé polasaithe agus cur chuige do chách,
· cuireann sé daoine ar an eolas faoi na rudaí a bhfuil ag éiri leo agus iad nach bhfuil ag éirí leo,
· cuireann slat tomhais ar fáil ionas gur féidir monatóireacht agus meastóireacht a dhéanamh ar ghníomhaíochtaí na scoile,
· cuireann struchtúr ar fáil chun gur féidir tuairisciú a dhéanamh ar obair na scoile.
Feidhmíonn an plean scoile freisin chun próiseas leanúnach a chruthú chun caighdeán an teagaisc agus na foghlama a fheabhsú.

· Buníonn sé tosaíochtaí chun gnímh,
· Cuireann socraithe ar fáil chun athbhreithniú ar an ndul chun cinn,
· Comhtháthaíonn ceisteanna faoi leas na foirne agus forbairt phraifisiúnta chun polasaí chun feabhsaithe a bhunú.
Scóip an Phlean

Is ráiteas é an plean scoile ar fhealsúnacht oideachasúla na scoile, ar a h-aidhmeanna agus conas mar a tháthar chun tabhairt futhu. Baineann sé leis:

· an curaclam iomlán,
· eagrú acmhainní na scoile – spás, foireann, áiseanna,trealamh,úsáid ama agus cúrsaí airgid,
· polasaithe na scoile maidir le réimse leathan ceisteanna faoi riarachán agus faoi eagar na scoile,
· socraithe atá déanta ag an scoil maidir le tacaíocht phraifisiunta agus forbairt na múinteoirí agus lucht bainistíochta inmheánach na scoile,
· socraithe chun treoirlínte oifigiúla, ciorcláin agus rialacha a chomhlíonadh
· socraithe a bhíonn ag an scoil chun dul chun cinn a mheas agus chun leasaithe a dhéanamh nuair is gá san.
Struchtúr an Phlean Scoile

Is féidir an plean scoile a shamhlú agus é ina dhá phríomhrannóg : 

· rannóg amhain ná pictiúr de na gnéithe seasamhacha de shaol na scoile, misiún, fís scoile agus aidhmeanna,comhthéacs,curaclam agus polasaithe eagrúcháin,

· rannóg a bhaineann le forbairt - leis na spriocanna chun forbartha agus ag léiriú pleananna chun iad a bhaint amach. 

Leagan Amach an Phlean

Is féidir an plean scoile a leagan amach mar:

· doiciméad comhtháite amháin, nó

· sraith de dhoiciméid, nó

· doiciméad bunúsach le bailiúchán de leabhráin do na grúpaí éagsúla

· doiciméad bunúsach amháin le na gnéithe seasamhacha den scoil agus doiciméad eile leis na gnéithe a bhaineann le forbairt scoile.

Saintréithe Plean Scoile

Is cáipéis thagartha é an Plean Scoile don phobal scoile ar fad. Mar sin ba chóir é a bheith scríofa i stíl a bheidh so-thuigthe ag spesialtóirí agus daoine eile nach iad. 

Ba chóir an t-ábhar a bheith dea-eagraithe agus leagtha amach go soiléir ionas gur féidir teacht ar eolas go h-éasca. Ba chóir freisin an dá phríomhrannóg – gnéithe seasamhacha agus gnéithe so-fhorbartha – a bheith scartha ar mhaithe le teacht ar eolas go furasta.

Ba chóir an aire a tugtar do na gnéithe éagsúla a bheith soiléir,comhtháite agus dírithe go géar ionas go mbíonn na sonraí riachtanacha sa Phlean agus go bhfágtar nach mbaineann ar lár.

Ba chóir an Plean a leagan amach mar dhoiciméad oibre gur féidir leasaithe a dhéanamh air go simplí má’s gá san de thoradh monatóireachta agus meastóireachta. 

Cuimsiú an Phlean Scoile
Braithfidh cuimsiú an Phlean Scoile ar:

· tréithe na scoile

· riachtanais speisialta a eascraíonn ó  thoscaí comhthéacs na scoile

· aidhmeanna agus tosaíochtaí náisiúnta an chóras oideachais.

Is feidir a bhfuil sa phlean a eagrú mar seo :

Cuid 1  Gnéithe seasamhacha na scoile
1. Ráiteas le Misiún, Ráiteas Físe agus Aidhmeanna na scoile

2. Pictiúr Gearr den Scoil – Stair agus Comhthéacs Soisialta na Scoile.

3. Cur-síos Gearr ar Struchtúir agus Acmhainní na Scoile

4. Curaclam : Polasaithe agus cur i bhFeidhm

5 Polasaithe Lárnacha na Scoile ar ghnéithe nach cuid den curaclam iad.

6. Gearrchuntas ar Athbhreithniú agus ar Mheastóireacht.

Cuid 2  Rannóg Fhorbraitheach
1. Athchoimre ar na Riachtanais a bhaineann le Forbairt Scoile

2.Liosta de  na Tosaíochtaí chun Forbartha sa Scoil.

3.Sraith de Phleananna chun Gnímh le Spriocanna, Tascanna, Cláracha  

Ama, Acmhainní agus Dualgais chomh maith le socraithe do Mhonatóireacht agus do Mheastóireacht.

Cuimsiú a Mholtar

1. Moltar do na scoileanna faoi láthair polasaithe agus pleananna a bheith acu ar :

· Airíonacht

· Bullaíocht a smachtú

· Déileáil le ceisteanna faoi mhí-úsáid Leanaí

· Sláinte agus Slábháilteacht

· Forbairt Phraifisiúnta múinteoirí agus lucht bainistíochta inmheánaigh na scoile.

· Oideachas Caidrimh agus Gnéasaíochta 

· Teicníocht an Eolais agus na Cumarsáide

· Cúram an Chomhshaoil

2. D’réir an Achta Oideachais 1998 ba chóir polasaithe agus cuspóirí faoi chothrom inscní agus socraithe sa Phlean Scoile . Caithfear deimhin a dhéanamh de freisin go mbeidh ionannas ann do ghach dalta maidir le h-oideachas a fháil agus go spesialta na daltaí ar mhí-chumas nó le riachtanais oideachasúla spesialta. Ní mór don scoil a polasaí iontrála a fhoillsiú chomh maith lena polasaí ar dhíbirt mac léinn no mic léinn a chur ar fionraí. Féach Aguisín 1 na míreanna cuí den Acht Oideachais 1998

3. D’fhéadfadh na rudaí seo a bheith sa Phlean Scoile :

· Tréadchúram

· Gairmoidí/Oidí Feabhais

· Obair Bhaile

· Ceangal - an baile/an scoil

· Measúnú daltaí

· Cuntais a choimeád

· Cláracha Ama/ Eagrú ranganna

· Roghnú ábhar/ Roghnú scrúdaithe

· Téacsleabhair

Polasaí á bhunú Céim ar Chéim.

Tá seans ann go mbeidh deacrachtaí ag scoileanna nach bhfuil i dtaithí ar cháipéisíocht a cheapadh go sistéamach, leis na liostaí thuas. Chabhródh sé leo:

1. Dá ndíreóidís i dtús báire ar riachtanais a bpolasaí fein nuair a bhíonn siad ag tosnú ar a bPlean Scoile a chur le chéile. Is treoirlíne é polasaí  chun ceist a éiríonn go rialta a réiteach.Mar sin nuair a bhíonn an scoil ag iarraidh an polasaí a chur le chéile ba chóir díriú ar na ceisteanna a árdaítear go minic. Nuair a bhíonn polasaí soiléir ann bíonn dearfacht ann agus ní bheidh aon éigchinnteacht. Bionn sé mar thaca agus mar acmhainn ag an scoil agus í ag iarraidh fadhbanna a réiteach.

2.Tá raon leathan polasaithe agus modhanna oibre ag gach scoil cé go mbíonn cuid acu intuigthe gan a bheith dearfa. Má bhíonn scoil ag tosnú ar phleanáil shistéamach don chéad uair seans go gcabhróidh sé léí liosta a dhéanamh amach chun :

· Polasaithe agus modhanna oibre atá scríofa a aithint

· Polasaithe agus modhanna oibre nach bhfuil scríofa a aithint ach a bhfuil iontuigthe agus a chleachtar go rialta

· Polasaithe agus modhanna oibre atá intuigthe agus a chleachtar chomh minic san nach n-árdaítear ceist ar bith futhu riamh

· Achair áirithe nach bhfuil aon pholasaí ag baint leo.

Is féidir leis an scoil ansin socraithe a dhéanamh chun polasaithe den chéad earnáil a chur le chéile, polasaithe den dara earnáil a scrí agus polasaithe a chumadh do earnáil a trí agus a ceathar d’réir a chéile d’réir na dtosaíochtaí atá socraithe.   

3. Cé go mbaineann polasaithe bunaithe le Cuid 1 de Phlean Scoile,is féidir bunú polasaithe nua a bheith ina chuid den Phlean chun Gnímh i gCuid 2, Rannóg Fhorbartha. Mar sin ní gá do scoil fanúint chun Plean Scoile a chur le chéile go dtí go mbíonn raon cuimsitheach de pholasaithe. Is féidir bunú polasaithe a bheith mar chuid d’obair fhorbartha na scoile. Tabharfar eolas ar bhunú polasaithe sna Treoirlínte. 

Tosaíochtaí an Chórais Oideachais Náisiúnta faoi Láthair

Ar thosaíochtaí an chórais oideachais náisiúnta faoi láthair tá :

· Ráta coinneála de 90% go dtí leibhéal na h-Ard Teistiméireachta a shroichint

· Caighdeán litearthachta agus uimhearthachta a fheabhsú

· An chaoi a n-éiríonn le hiarrthóirí Gnáthleibhéal na hArd Teistiméireachta a fheabhsú

· Mí-bhuntáiste oideachasúil a shárú.

Ba chóir na tosaíochtaí seo a chur san áireamh nuair a bhíonn Plean Scoile á ullmhú




               AGUISÍNÍ

Aguisín 1 ; An tAcht Oideachais 1998

Baineann an t-Aguisín seo le codanna de Acht Oideachais 1998 a bhaineann le pleanáil d’fhorbairt scoile. 

Maidir leis an bPlean Scoile siad alt 20 agus 21 na hailt is suntasaí den Acht Oideachais:
Tuarascáil agus faisnéis

20.—Bunóidh an bord [bainistíochta] nósanna imeachta chun nithe a bhaineann le hoibriú agus le feidhmiú scoile a chur in iúl do thuismitheoirí mac léinn sa scoile agus féadfar a áireamh sna nósanna imeachta sin tuarascáil maidir le hoibriú agus le feidhmiú na scoile in aon scoilbhliain, ag tagairt go háirithe do ghnóthú cuspóirí mar atá leagtha amach sa phlean scoile dá bhforáiltear faoi alt 21, a fhoilsiú agus a scaipeadh ar thuismitheoirí, ar mhúinteoirí agus ar chomhaltaí eile foirne agus ar chomhairle mac léinn i gcás ceann a bheith bunaithe
An plean scoile

21.—(1) Déanfaidh bord, a luaithe is féidir tar éis a cheaptha, socruithe chun plean (dá ngairtear an “plean scoile” san alt seo) a ullmhú agus cinnteoidh sé go ndéanfar an plean a athbhreithniú agus a thabhairt cothrom le dáta ar bhonn rialta


(2) Sonrófar sa phlean scoile cuspóirí na scoile maidir le comhionannas rochtana ar an scoil agus le comhionannas rannpháirtíochta sa scoil agus na bearta a bheartaíonn an scoil a ghlacadh chun na cuspóirí sin a bhaint amach, lena n-áirítear comhionannas rochtana ar an scoil agus comhionannas rannpháirtíochta sa scoil ag mic léinn atá faoi mhíchumas nó a bhfuil riachtanais speisialta eile oideachais acu.

(3) Ullmhófar an plean scoile de réir cibé ordachán, lena           n-áirítear ordacháin a bhaineann le comhchomhairle le tuismitheoirí, pátrún, foireann agus mic léinn na scoile, a thabharfaidh an tAire ó am go ham i ndáil le pleananna scoile.


(4) Déanfaidh bord socruithe chun cóipeanna den phlean scoile a scaipeadh ar phátrún, tuismitheoirí, múinteoirí agus foireann eile na scoile.
Tá baint ag roinnt ailt eile den Act le soiléiriú ar aidhmeanna na scoile agus le beachtú tosaíochtaí sa phróiseas pleanála
Feidhmeanna scoile
9.—Cuirfidh scoil aitheanta oideachas ar fáil do mhic léinn ar oideachas é is cuí dá gcumais agus dá riachtanais agus, gan dochar do ghinearáltacht an mhéid sin roimhe seo, úsáidfidh sí na hacmhainní a bheidh ar fáil di—

(a) chun a chinntiú go ndéanfar riachtanais oideachais gach mic léinn, lena n-áirítear iad sin atá faoi mhíchumas nó a bhfuil riachtanais speisialta eile oideachais acu, a shainaithint agus go ndéanfar soláthar faoina gcomhair,

(b) chun a chinntiú, maidir leis an oideachas a chuireann sí ar fáil, go ndéanann sé freastal ar cheanglais an bheartais oideachais mar a chinnfidh an tAire é ó am go ham, lena n-áirítear ceanglais i dtaca le soláthar curaclaim mar a fhorordóidh an tAire de réir alt 30,

(c) chun a chinntiú go mbeidh rochtain ag mic léinn ar threoir chuí chun cabhrú leo i dtaca lena roghanna oideachais agus gairme,

(d) chun forbairt mhorálta, spioradálta, shóisialta agus phearsanta mac léinn a chur chun cinn agus chun oideachas sláinte a chur ar fáil dóibh, i gcomhairle lena dtuismitheoirí, ag féachaint do spiorad sainiúil na scoile,

(e) chun comhionannas deiseanna a chun chun cinn do mhic léinn agus d’fhoireann na scoile, idir fhireannaigh agus bhaineannaigh,

(f) chun forbairt na Gaeilge agus thraidisiúin na hÉireann, litríocht na hÉireann, na healaíona agus nithe cultúrtha eile, a chur chun cinn,

(g) chun a chinntiú go mbeidh rochtain sa mhodh forordaithe ag tuismitheoirí mic léinn nó, i gcás mic léinn a bhfuil 18 mbliana d’aois slánaithe aige nó aici, ag an mac léinn, ar thaifid a choimeádann an scoil sin i ndáil le dul chun cinn an mhic léinn sin i dtaca lena oideachas nó lena hoideachas,
(h) i gcás scoileanna atá lonnaithe i limistéar Gaeltachta, chun cuidiú leis an nGaeilge a choinneáil mar phríomhtheanga an phobail,

(i) chun a cuid gníomhaíochtaí a sheoladh de réir aon rialachán a dhéanfaidh an tAire ó am go ham,

(j) chun a chinntiú go ndéanfar riachtanais an phearsanra atá ag gabháil d’fheidhmeanna bainistíochta agus riachtanais forbartha na foirne i gcoitinne sa scoil a shainaithint agus go ndéanfar soláthar faoina gcomhair,

(k) chun córais a bhunú agus a chothabháil lena bhféadfar éifeachtúlacht agus éifeachtacht a cuid oibríochtaí a mheasúnú, lena n-áirítear cáilíocht agus éifeachtacht na múinteoireachta sa scoil agus leibhéal ghnóthachtála agus caighdeáin acadúla mac léinn,

(l) chun teagmhálacha a bhunú nó a chothabháil le scoileanna eile agus ag leibhéil chuí eile ar fud an phobail dá bhfónann an scoil,

(m) faoi réir an Achta seo agus go háirithe alt 15(2)(d), chun beartas i dtaca le ligean isteach a bhunú agus a chothabháil lena bhforálfar don inrochtaineacht is mó is féidir ar an scoil.

Feidhmeanna boird
15.—(1) Is é dualgas boird an scoil a bhainistiú thar ceann an phátrúin agus ar mhaithe leis na mic léinn agus a dtuismitheoirí agus oideachas cuí a sholáthar nó a chur faoi deara é a sholáthar do gach mac léinn ar an scoil a bhfuil freagracht ar an mbord sin ina leith.

(2) Comhlíonfaidh bord feidhmeanna a thugtar dó agus do scoil leis an Act seo agus, le linn do bhord a fheidhmeanna a chomhail—

(a) déanfaidh sé amhlaidh de réir na mbeartas a chinnfidh an tAire ó am go ham

(b) déanfaidh sé spiorad sainiúil na scoile, mar a chinntear é de réir na luachanna agus na dtraidisiún cultúrtha, oideachais, morálta, creidimh, sóisialta, teangeolaíocha agus spioradálta is bun le cuspóirí agus stiúradh na scoile agus is saintréithe den chéanna, a chosaint agus beidh sé cuntasach don phátrún as iad a chosaint amhlaidh, agus gníomhóidh sé i gcónaí de réir aon Achta den Oireachtas nó aon ionstraime arna déanamh faoin gcéanna, agus de réir aon ghníomhais, cairte, airteagal bainistíochta nó aon ionstraime eile den sórt sin a bhaineann le bunú nó le hoibriú na scoile,
(c) rachaidh sé i gcomhairle leis an bpátrún agus coinneoidh sé ar an eolas é nó í maidir le cinntí agus tograí de chuid an bhoird,

(d) foilseoidh sé, i cibé modh is dóigh leis an mbord, le comhaontú an phátrúin, a bheith cuí, beartas na scoile i dtaca le ligean isteach agus rannpháirtíocht sa scoil, lena n-áirítear beartas na scoile i ndáil le mic léinn a dhíbirt agus a chur ar fionraí, agus i ndáil le ligean isteach agus rannpháirtíocht mac léinn atá faoi mhíchumas nó a bhfuil riachtanais speisialta eile oideachais acu, agus cinnteoidh sé, i dtaca leis an mbeartas sin, go n-urramófar prionsabail an chomhionannais agus an ceart atá ag tuismitheoirí a leanaí a chur ar scoil is rogha leis na tuismitheoirí agus go gcomhlíonfar cibé ordacháin a dhéanfaidh an tAire ó am go ham, ag féachaint do spiorad sainiúil na scoile agus do chearta bunreachtúla gach duine lena mbaineann,

(e) beidh aird aige ar phrionsabail ar riachtanais sochaí daonlathaí agus beidh urraim aige don éagsúlacht luachann, creideamh, traidisiún, teangacha agus modhanna maireachtála atá sa tsochaí agus cothóidh sé urraim don éagsúlacht sin,
(f) beidh aird aige ar úsáid éifeachtúil acmhainní (agus go háirithe ar úsaid éifeachtúil deontas a chuirtear ar fáil faoi alt 120, ar leas an phobail i ngnóthaí na scoile agus ar chuntasacht do mhic léinn, dá dtuismitheoirí, don phátrún, don fhoireann agus don phobal dá bhfónann an scoil, agus
(g) úsáidfidh sé na hacmhainní a chuirfear ar fáil don scoil as airgead a sholáthróidh an tOireachtas chun soláthar réasúnach a dhéanamh do mhic léinn atá faoi mhíchumas nó a bhfuil riachtanais speisialta eile oideachais acu agus chun cóir réasúnach a chur orthu, lena n-áirítear, i gcás inar gá é, foirgnimh a athrú agus trealamh cuí a sholáthar.

(3) D’fhonn amhras a sheachaint, ní thabharfaidh, ná ní mheasfar go dtabharfaidh, aon ní san Acht seo aon cheart don bhord ar thalamh agus foirgnimh na scoile a bhfuil an bord sin freagrach ina leith, ná aon leas sa chéanna.

Feidhmeanna an Phríomhoide agus na múinteoirí
22.—(1) Beidh freagracht , de réir an Achta seo, ar Phríomhoide scoile aitheanta agus ar na múinteoirí i scoil aitheanta, faoi stiúradh an Phríomhoide, as an teagasc a chuirfear ar fáil do mhic léinn sa scoil agus cuideoidh siad, i gcoitinne, le hoideachas agus forbairt phearsanta na mac léinn sa scoil sin.
   (2) Gan dochar d’fho-alt (1), déanfaidh an Príomhoide agus na múinteoirí—

a) an fhoghlaim a spreagadh agus a chothú i mic léinn

b) meastóireacht rialta ar mhic léinn agus tuairisc faoi thorthaí na measóireachta a thabhairt go tréimhsiúil do na mic léinn agus dá dtuismitheoirí

c) i dteannta a chéile, comhoibriú idir an scoil agus an pobal dá bhfónann sí a chur chun cinn, agus

d) faoi réir théarmaí aon chomhaontaithe chomhchoitinn is infheidhme agus faoi réir a gcomartha fostaíochta, na dualgais sin a chomhlíonadh—

i i gcás múinteoirí, a shannfaidh an Príomhoide dóibh nó a shannfar dóibh ar threoir an Phríomhoide, agus

ii i gcás an Phríomhoide, a shannfaidh an bord dó nó di.

An Príomhoide
23.—(2) I dteannta na bhfeidhmeanna de chuid Príomhoide dá bhforáiltear in alt 22—

a) Beidh an Príomhoide freagrach as bainistíocht na scoile ó lá go lá, lena n-áirítear múinteoirí agus foireann eile na scoile a threorú agus a stiúradh, agus beidh sé nó sí cuntasach don bhord as an mbainistíocht sin,

b) Tabharfaidh an Príomhoide ceannaireacht do mhúinteoirí agus d’fhoireann eile agus do mhic léinn na scoile,

c) Beidh an Príomhoide freagrach, mar aon leis an mbord, le tuismitheoirí mac léinn agus leis na múinteoirí, as timpeallacht scoile a chruthú a thacaíonn leis an bhfoghlaim i measc mac léinn agus a chuireann forbairt ghairmiúil na múinteoirí chun cinn,

d) Déanfaidh an Príomhoide, faoi stiúradh an bhoird agus i gcomhairle leis na múinteoirí, leis na tuismitheoirí agus, a mhéid is cuí dá n-aois agaus dá dtaithí, leis na mic léinn, cuspóirí a leagan amach don scoil agus faireachán a dhéanamh ar ghnóthú na gcuspóirí sin, agus

e) Déanfaidh an Príomhoide tuismitheoirí mac léinn sa scoil a spreagadh le páirt a ghlacadh in oideachas na mac léinn sin agus i ngnóthú chuspóirí na scoile.
Cumann tuismitheoirí
26.—(1) Féadfaidh tuismitheoirí mac léinn coile aitheanta cumann tuismitheoirí don scoil sin a bhunú agus a chothabháil as measc a lín agus beidh an ceart ag tuismitheoirí uile mhic léinn na scoile sin a bheith ina gcomhaltaí den chumann sin.

(2) Déanfaidh cumann tuismitheoirí leasanna na mac léinn i scoil a chur chun cinn i gcomhar le bord, le Príomhoide, le múinteoirí agus le mic léinn na scoile agus, chun na críche sin, féadfaidh sé—

a) Comhairle a thabhairt don Phríomhoide nó don bhord maidir le haon ní a bhaineann leis an scoil agus beidh aird ag an bPríomhoide nó ag an mbord, de réir mar a bheidh, ar aon chomhairle den sórt sin, agus

b) Clár gníomhaíochtaí a ghlacadh lena ndéanfar páirteachas tuismitheoirí, i gcomhairle leis an bPríomhoide, in oibriú na scoile, a chur chun cinn.
(3) Déanfaidh an bord teagmháil a chur chun cinn idir an scoil, tuismitheoirí maac léinn sa scoil sin agus an pobal agus, i gcás tuismitheoirí ar mian leo cumann tuismitheoirí a bhunú, déanfaidh sé éascaíocht dóibh agus tabharfaidh sé gach cúnamh réasúnach dóibh agus do chumann tuismitheoirí nuair a bheidh sé bunaithe.

Faisnéis do mhic léinn agus comhairle mac léinn

27.—(1) Déanfaidh bord nósanna imeachta a bhunú agus a chothabháil chun faisnéis a thabhair do mhic léinn i scoil maidir le gníomhaíochtaí na scoile.
 (2)  Maidir leis na nósanna imeachta a bhunófar agus a chothabhálfar faoi fho-alt (1), éascóidh siad páirteachas na mac léinn in oibriú na scoile, ag féachaing d’aois agus do thaithí  na mac léinn, in éineachts lena dtuismitheoirí agus lena múinteoirí.

 (3)  Féadfaidh mic léinn iar-bhunscoile comhairle mac léinn a bhunú agus, gan dochar do ghinearáltacht fho-alt (1), spreagfaidh bord iar-bhunscoile na mic léinn chun comhairle mac léinn a bhunú agus déanfaidh sé éascaíocht, agus tabharfaidh sé gach cúnamh réasúnach—

a) Do mhic léinn ar mian leo comhairle mac léinn a bhunú, agus

b) Do chomhairlí mac léinn nuair a bheidh siad bunaithe

(4) Déanfaidh comhairle mac léinn leasanna na scoile agus páirteachas mac léinn i ngnóthaí na scoile a chur chun cinn, i gcomhar leis an mbord, leis na tuismitheoirí agus leis na múinteoirí.
(5) Is é an bord a tharraingeoidh suas na rialacha le haghaidh comhairle mac léinn a bhunú, i gcomhréir le cibé treoirlínte a eiseoidh an tAire ó am go ham, agus féadfaidh na rialacha sin socrú a bheith intou le haghaidh comhaltaí a thoghadh agus comhairle mac léinn a dhíscaoileadh

(6) Féadfaidh comhairle mac léinn, tar éis dul i gcomhairle leis an mbord, rialacha a dhéanamh lena rialófar a cruinnithe agus a gnó agus seoladh a gnóthaí.

Pátrún scoile

8.—(1)  Measfar

(b) gurb iad na daoine atá, ag tosach feidhme an ailt seo, ceaptha mar iontaobhaithe nó mar bhord gobharnóirí iar-bhunscoile agus, más rud é nach bhfuil aon iontaobhaithe nó aon bhord den sórt sin, gurb é nó gurb  úinéir na scoile sin, an pátrún chun críocha an Achta seo agus déanfaidh an tAire ainm an duine nó na ndaoine sin, de réir mar is cuí, a thaifeadadh i gclár a choimeádfaidh an tAire chun na críche sin.

 (4)  I gcás scoile a bheidh bunaithe nó faoi chothabháil ag coiste gaormoideachais, is é an coiste sin pátrún na scoile chun críocha an Achta seo.
Aguisín 2:  Achair d’Athbhreithniú a Earnáil
Is féidir na gnéithe éagsúla a imoibríonn le chéile i scoil a earnáil in a lán slite. Tugann an t-Aguisín seo samhail de shlí amháin a fhéadfaí a úsáid chun athbhreithnithe.

Agus Plean Scoile á leagan amach ní cheaptar gur gá athbhreithniú a dhéanamh ar ghach gné de shaol na scoile a luaitear anseo. Ina a lán cásanna is éard a bheidh i gceist ná an Chéad Athbhreithniú a dhéanamh chun teacht ar na gnéithe gur gá díriú orthu sa timthriall pleanála reatha. Ina dhiaidh sin is féidir Athbhreithniú Sainiúil a dhéanamh ar ghach ceann de na gnéithe sin. Braithfidh líon na ngnéithe sin ar riachtanais na scoile agus ar a cumas chun dul i bhfeidhm orthu. Is fearr deileáil le líon beag gnéithe agus  dul chun cinn a dhéanamh in ionad tabhairt faoi líon mór agus droc-thoradh ar an saothar.

Beidh modhanna oibre chun athbhreithnithe sna Treoirlínte.

· Misiún, Fís Scoile, Aidhmeanna:

Áit a mbíonn ráiteas misiúin, fís scoile agus aidhmeanna ag scoil cheana féin is féidir go gcabhróidh an t-Athbhreithniú leis an scoil chun iad mheas i láthair stáid na scoile anois agus mar a bheidh sí.

Áit ná bíonn ráiteas misiúin, fís scoile agus aidhmeanna curtha ar fáil caithfear socraithe chun é sin a dhéanamh sa phróiseas pleanála.

· Comhthéacs

Ní mór comhthéacs na scoile, seachtrach agus inmheánach, a chur san áireamh nuair a bhíonn pleanáil scoile ar siúl. Orthu tá :


Fachtóirí Scoile


An raon atá i riachtanais agus i gcumais na ndaltaí agus ina 


gcúlraí  socheacnamaíocha.


Dóchas na dtuismitheoirí, mianta oideachasúla agus a ndea-thoil

           chun tacaíocht a thabhairt don scoil.


Líon agus oiliúint na foirne, a scileanna, a suimeanna agus a


mianaigh.


Suíomh, staid agus coinneáil an teach scoile agus a timpeallacht


Raon an tsoláthair d’fhearas,d’ábhair,d’áiseanna agus trealamh 

          sa scoil.


Tacaíocht an Bhoird Bainistíochta agus Iontaobhaithe.

Factóirí Áitiúla

Athraithe sa daonra áitiúil agus athraithe i bhforbairt áitiúil 

Cúrsaí iompair

Tionchar na h-iomaíochta ó scoileanna eile ar líon na mac lénn

Tacaíocht a bheith ar fáil ó’n bpobal áitiúil agus ó lucht gnó an cheantair

Patrún fostaíochta na timpeallachta

Deiseanna chun teacht ar oideachas sa bhreis agus ard oideachas sa cheantar nó gar dó.

Oiliúint ionghairme do mhúinteoirí agus tacaíoct d’fhorbairt scoile a bheith ar fáil. 

Factóirí Náisiúnta

Siollabais nua, cláracha nua agus modhanna measúnaithe nua á thabhairt isteach.

Cláracha náisiúnta d’oiliúint ionghairme d’oidí a bheith ar fáil.

Aidhmeanna agus tosaíochtaí naisiúnta.

Méid agus dáileadh an chiste náisiúnta d’oideachas.

Caighdeáin náisiúnta dul chun cinn mac-léinn.

Taighde san oideachas a bhaineann le na cleachtais is fearr i scoileanna

na h-Éireann.

Claonadh náisiúnta ar an eachnamaíocht,ar an dteicneolaíocht, ar an  bhfostaíocht agus ar chúrsaí sóisialta.

Claonadh náisiúnta san oideachas leantach agus san ard-oideachas.

Factóirí Idirnáisiúnta

Impleachtaí bheith in ár mball den chomhphobal Eorpach.

Deiseanna a bheith páirteach i dtionscnaimh idirnáisiúnta.

Claonadh idirnáisiúnta ar an eachnamaíocht, ar an dteicneolaíocht ar an bhfostaíocht agus ar chúrsaí sóisialta.

Torthaí ar thaighde idirnáisiúnta san oideachas chun teacht ar na cleachtais is fearr.

Curaclam

Is féidir teacht ar chúrsaí curaclaim ó cheithre threo

Soláthar an Churaclaim

Cad iad na h-ábhair, na cláracha agus na cúrsaí a chuirtear ar fáil agus ag cé’n leibhéil ?

Cá h-áit sa chlár-ama a bheidh siad maidir le roinnt ama agus rogha a bheith ann ?

Cad iad na socraithe atá ann do dhaltaí le riachtanais speisialta ?

An ndéanann an curaclam freastal ar riachtanais na ndaltaí go léir ?            An bhfuil sé sách leathan, cothromach,ábharthach is ilghnéitheach ?         Cad iad na socraithe atá ann do ghníomhaíochtaí breischuraclam ?

Pleanáil agus Comhordú Curaclaim

Cad é an cur chuige a bhíonn ag oidí agus iad ag pleanáil dá gcuid oibre don ghearrthréimhse agus don fhadtréimhse ?

An bhfuil socraithe ann chun gur féidir le h-oidí, a bhíonn ag plé leis an ábhar chéanna, comhoibriú ag pleanáil agus ag comhordú a gcuid oibre ?

Cad iad na socraithe ata ann chun cláracha a chomhordú ?

Conas is féidir déileáil le cúrsaí  agus téamaí croschuraclaim ?

Cur i bhfeidhm an Churaclaim :  Próiseis Teagaisc agus Foghlama

Cé’n eagrú atá ar na mic-léinn chun foghlama : grúpaí measctha, grúpaí d’réir ábhair, sruthlú ?

Cad iad na modhanna teagaisc a úsáidtear ?

An bhfuil ceangal idir aidhmeanna agus cuspóirí an churaclaim agus cleachtais an tseomra ranga ?

An bhfuil atmaisféar sona chun foghlama sa tseomra ranga ?

Cad iad na seifteanna a úsáidtear chun dea-nósanna foghlama a fhorbairt sna daltaí ?

Torthaí an Churaclaim; Dul chun cinn daltaí is caighdeáin sroichte.

Conas a dhéanann an scoil dul chun cinn daltaí agus caighdeáin a thomhais ?

Conas a bhíonn na torthaí  is na caighdeáin san I gcomparáid leis an scéal nuair a bhí siad ag ionrollú nó I gcomparáid le caighdeáin náisiúnta ?

Tar éis bliana nó cláir ar bith ar scoil cad é go díreach atá foghlamtha ag na daltaí I dtaca le forbairt uileghabhálach agus feabhas acadúil ? 

· Cúram agus Treorú Daltaí

D’fhéadfadh an t-athbhreithniú polasaithe agus cleachtais maidir le cúram agus treorú na ndaltaí – cúram tréadach, forbairt phearsanta, sláinte agus sabháltacht agus airíonacht, a iniúchadh. D’fhéadfadh an t-athbhreithniú fresin a fháil amach cé chomh mór is a théann polasaithe, cleachtais, agus an bhaint a bhíonn idir daoine laistigh den scoil, I gcion ar fhéinmheas, ar fhéinsmacht agus ar fhéinspreagadh sna daltaí.

· Eagrú  agus Oiliúint Foirne
D’fhéadfadh an t-athbhreithniú an staid mar atá sna rudaí thíos a iniúchadh :

Líon na foirne

Pictiúr na foirne (aois,inscne,cáilíochtaí, scileanna …)

Polasaithe agus cleachtais maidir le freagrachtaí na foirne

Áit na foirne sna mórshocraithe a dhéantar

Meanma agus leas na foirne chur chun cinn

Forbairt phraifisiúnta na foirne a chur chun cinn. 

· Ceangal idir Scoil agus Pobal

Ba chóir go ndéanfadh an t-athbhreithniú scrúdú ar mhodhanna oibre na scoile maidir le :

Dul i gcomhairle le tuismitheoirí ar ghnéithe ginearálta a bhaineann leis an scoil,

Teagmháil a dhéanamh lena dtuismitheoirí sa chás go mbíonn fadhbanna le daltaí ar leith,

Tuairisciú agus dul i gcomhairle le tuismitheoirí maidir le dul chun cinn daltaí.

Caidreamh le Comhairle na dTuismitheoirí

Ceangail a dhéanamh le paróistí áitiúla, pobalghrúpaí agus lucht gnó.

· Bainistíocht Scoile agus Riarachán
I measc na rudaí a fhéadfaí a phle tá :

Struchtúr bainistíochta inmheánach na scoile

Staid an eagraithe

Struchtúir do phleanáil

Modhanna monatóireachta agus meastóireachta

Clárú

Eagrú féilire na scoile

Riarachán ginearálta ó lá go lá

Cúram a dhéanamh d’fhearas agus d’acmhainní na scoile

Cúrsaí airgid a láimhseáil,

Ról an Bhoird Bainistíochta.

